
Бір қызығы, бұл құртты әр өңір 
әрқалай атайды. Оңтүстікте «шылау
шын», «шұбалшаң», кей өңірде «жа
уынқұрт», «жерқұрт» деген атаулары 
бар. Жа уын құрттың балық аулаудан 
бөлек егіс тікке әкелер пайдасы мол, 
себебі олар органикалық заттармен 
қоректеніп, то пы рақты қопсытады.

Біздің кейіпкер Азат Тілеген мектеп 
оқушысы болса да әкесінің, аға ла ры
ның жанынан қалмай, балық ау лауды 
хоббиі еткен. Балық аулауға жиі барған 
соң болар, олар жауынқұрт мәселесіне 
тап болыпты, яғни бұл құртты табу қиын 
екен. Сөйтіп бірде әкесі Азамат Күл
тешов кезекті балық аулаудан артылып 
қалған жауынқұртты үйіне алып келіп, 
қо расындағы кішкене жерге жібере 
сал ған. Бірнеше күн өте сол құрттар 
кө бейіп, көлемі де өсе бастапты. Міне, 
осы лай әкесінің қолғабысымен Азаттың 
жауынқұрт өсіруге деген ынтасы ашыл
ған. Жауынқұртың бір қаушағын 500
1000 теңгеден пұлдайды, ішінде 100
150 дана құрт болады.

Азаттың айтуынша, қазіргі шаруа 
өсі ріп жүргені кәдуілгі «жабайы» құрт
тар екен. Бірақ өте белсенді және өнімі 
де мол көрінеді. Азығы жеткілікті болса, 
тез жетіледі. Құрттың ұзындығы – 10 см, 
дене тұрқы диаметрі 35 мм болса, қо
лайлы жағдайда әр 7 күнде ұрық тайды. 
Әр ұрықтағанда 12 дана шама сын да 
жұмыртқа шығарады және қолайлы 
жағ дайда 1420 күннен соң жаңа ұрпақ 
дү ниеге келеді. Жаңа туған құрттар 20
30 күнде жетіледі. Жақсы жағдай жа
салса, бір жылда 1,52 мың құртқа дейін 
көбейеді.

Жауынқұртты бағудың қырсырын 
білген соң Азекең Мырзабай ахун 
ауылынан 2 қап шылаушын алып келген. 
Бағуға керекті топырағы мен көңді де 
сол мекеннен ала келіпті. «Жауынқұртты 
қа лай бағамыз?» деген сауалға әкесі 
Азамат былай жауап берді.

– Құртты ғимаратта немесе ашық 
алаңқайда бағуға болады. 1 шаршы 
метрге 30100 мың құрт бағуға болады. 
Құрт бағу үшін қыстан басқа мезгілдер 

ың ғайлы. Жауынқұртты баптап, бағу
дың да қиындығы бар. Оларды дұ рыс 
қоректендіру, температурасын ба қы
лауда ұстап отыру керек. Біраз шы
лау шынды өлтіріп алған да кезіміз 
болды. Олар 1525 градуста жақсы 
тір шілік етеді. 30 градустан асырып 
жіберсеңіз, шылаушын күйіп, өліп қа
лады. Ал температура минусқа түсіп 
кетсе, құрттар қатып, жұмыс істемей 
қояды. Сол үшін температураны ұдайы 
ба қылап отыру керек, – дейді ол.

Айтқандай, «Шылаушын не жейді?» 
деген сауал да бізді қызықтырды. 
Азекеңнің айтуынша, жауынқұрт көңнен 
өзге түрлі шөпшалаң, жапырақ, ағаш 
үгіндісі, сабан, асхана жуындысы, мал
қора қоқысы, қағазкартон қиқым дары
мен, қоқымдармен қоректене береді. 
Құрт өсіп жатқан жерге жазда күн сайын, 
қыста ылғалына, күннің салқындығына 
байланысты ылғалды реттеп, су ша шып 
отырады. Көлшік болатындай өте көп су 
себуге болмайды. Басқа органикалық 
қал дықтар да шіріген болуы абзал. 
Құрттардың азығы аз болса, жер бетіне 
шығып кетеді, өте көп болса, дем алуы, 
газ алмасуы қиындайды. Сондықтан 
үне мі қадағалаған жөн. Сондайақ құрт 
ты құтыларда, балкон, жертөле, га 
ражда өсіруге болады. Көңді де бірінші 
жуып, содан кейін пайдалануға болады. 
Өйт кені көң нің бойындағы қышқылдар 
су ар қы лы шайылып кетеді.

Иә, аталған кәсіп түрі дамыса, құрттар 
көмегімен органикалық ма те риалдарды 
қысқа мерзімде өсім діктердің тез және 
құ нарлы өсіпөнуіне тиімді биогумусқа 
айналдыруға болады. Биогумус – көң
нен дайындалған сапалы органик, оны 
ауыл шаруашылығы егістіктерінің бар
лығына қолдануға болады. Оның құ
ра мында құрғақ органик масса, азот, 
фосфор, калий, кальций және басқа 
микроэлементтер бар. Сондайақ жер
дің құнарын арттыруымен қоса шаруаға 
әкелер пайдасы да мол. Құрттар шы
ғаратын биогумус өсім діктердің азық
танып, құнарлануын он есеге арт тырса, 
көлемі жағынан жай көң нен он есе көп 

жерге себуге бо лады. Мысалы, мал 
фирмасындағы 500 бас ірі қара көңінен 
200 гектар жерді азықтандыру мүмкін. Ал 
осы мөл шердегі биогумус болса, 1000 
гек тар жерді құнарландыруға жетеді. 
Био гумусты жер жыртудан бұрын әр гек
тарға 4 тоннадай сепсе, топырақ жақсы 
құнарланады, жұмсарады.

Азамат Күлтешов бұл істен бөлек  
аудандық емханада жұмыс істейді. 
Ал Азат – №201 ӘлФараби атындағы 
мектепте 7 сынып оқушысы, сабақтан 
тыс уақытында осы істі ермек қылған. 
Келешекте мемлекеттен қолдау тапса, 

қайтарымсыз грант алып, кәсіп көк
жиегін кеңейту жоспарда бар. Одан 
бөлек өсімдікке пайдалы құнарлы 
топырақ өндірумен айналысқылары ке
леді. Малдың қиын құрттарға тастап, 
олар егінге пайдалы өнім шығарса, 
егін егіп, одан өнім алып, барлық 
шаруашылықты ұштастыруды көздеп 
жүр. Келушілер арасында бұл кәсіпке 
қызығып, үйренгісі келе тіндер де аз 
емес. Азекең де оларға біл генін үй ре
туден жалыққан емес. 

Жандос ЖАЗКЕН

Шылаушын баптап, 
табыс тапқан

Жаз келсе, тұрғындар дария жағасында балық 
аулауды әдетке айналдырады. Бірақ балық аулаудың да 
өзіндік машақаты бар. Қармағың, оған қоса қармақтың 
ұшына ілетін жемтігің де дайын болуы керек. Бала 
күндері жаңбырдан соң жер бетінде ирелеңдеп жүретін 
жауынқұртын көріп әбден ойнайтынбыз. Балық аулайтын 
кезде сол жерді қазып, бір ыдысты жауынқұртқа 
толтырып алатынбыз. Бүгінде құрғақшылықтың 
салдарынан болса керек, оңайлықпен жауынқұртты таба 
алмайсың.

Париж Олимпиадасының ашылу салтанаты жазғы 
Олимпиада ойындары тарихында бұл жолы стадионда 
емес, табиғат аясында, яғни Сена өзенінің бойында өтті. 
Француздар байрақты бәсеке басталмай тұрып Олим
пиаданың ерекшеліктерге толы болатынын байқатты.

Бұған дейін салтанатты рәсімнің шоудуман жағын 
басқарушы маман Тони Эстанге спорт мерекесінің ашы
лу салтанатын өзенде ұйымдастыру стадионда өткі
зуге қарағанда анағұрлым күрделі екенін айтқан. Оның 
кө рерменге әсері мүлде бөлек болатынына да күмән 
келтірмеді. Шындығында, француздар үшін маңыздысы 
да осы.

Париж қаласын қақ жарып өтетін Сена өзенінің 
бойында ұйымдастырылған салтанатты ашылу рәсімі 
көп шілікті ерекше сезімге бөледі. Қос жағалауға жи
налған 500 мыңға жуық көрерменді есепке алмағанда, 
теле дидардың ар жағындағы спорт сүйер қауымға да бұл 
үлкен әсер қалдырғаны анық. Спортшылар шеруінде әр 
делегация жекежеке қайықпен өзен бойымен жүріп өтті. 
Шеру 6 шақырымға созылып, Трокадероның алдында 
аяқталды. Онда салтанатты ісшараның қалған бөлігі 
және шоу өтті. Үш сағатқа жалғасқан ашылу салтанатына 
3 мыңға жуық биші, әнші, артіс қатысты. Ашылу рәсімінің 
жартысынан астамы Күн шығып тұрғанда өтсе, ал қа
раңғы түскен соң ұйымдастырушылар ғаламат жарық 
шоумен таңғалдырды.

Ашылу салтанаты алдында Париж Олимпиадасында 
садақ атудан жекелей сынның іріктеуі аяқталды. Біздің 
командадан Дәулеткелді Жаңбырбай жақсы нәтижені 
көрсетті. Ол 668 ұпаймен 22сатыдан бой көрсетті. Ал 
Ильфат Абдуллин 663 ұпай жинап, 29орынға тұрақтады. 
Александр Еременко – 59орында. Оның еншісінде 640 
ұпай бар.

Туризм және спорт министрлігі Спортты дамыту 
дирекциясының баспасөз қызметі енді осы рейтингтік 
кезең нәтижесіне қарай кейінгі жарыс жолы құрылатынын 
айтқан. 64 ер мерген сол күні алған орнына қарай бірбі
рімен сынасады. Мәселен, 1 орын алған атлет плейофф 
сатысында 64сатыдағы спортшыға қарсылас бол ды. 
Ал плейофф 30 шілде мен 1 тамыз аралығына жос
парланған. Ал командалық сайыс 29 шілдеде басталады.

Садақ атудан ерлер арасында Олимпиада рекордын 
РиодеЖанейрода Вуджин Ким тіркеген. Оңтүстік Корея 
спортшысының еншісінде 700 ұпай бар. Ал әлем рекорды 
америкалық Брэди Эллисонға тиесілі (702 ұпай, Лима 
қаласы, 2019 жыл 7 тамыз).

Қоржынға қола салды
Пневматикалық винтовкамен 10 метрден нысана 

көз деуден Қазақстан1 командасы Париж Олимпиа да
сының алғашқы жүлдесін делегация қоржынына сал ды. 
Бұл сүйінші жаңалықты ҚР Туризм және спорт ми нис тр
лігі Спортты дамыту дирекциясының баспасөз қыз меті 
мә лімдеді.

Алғаш рет олимпия ойындарына қатысып тұрған 
Ислам Сатпаев пен Александр Ле жұбы Германия құра
ма сынан (Анна Янсен, Максимилиан Ульбрих) басым 
түсті. 

– Сүйінші, ардақты ағайын! Париж Олимпиадасының 
алғашқы жүлдесі қоржынға түсті. Жарыстың алғашқы 
күнінде мергендеріміз Ислам Сәтпаев пен Александра 
Ле Олимпиаданың қола жүлдегері атанды! Баршаңызды 
осынау айтулы нәтижемен шын жүректен құттықтаймын! 
Мер гендеріміз қола жүлде үшін таласта Германия 
өкіл  дерін айналып өтті. Олардың жеңісті жолы басқа 
отан  дастарымызға да жұғысты болсын! Мергендеріміз 
ал дағы уақытта да жанкүйер қауымды қуантады деп се
немін. Өйткені олардың мүмкіндігі жоғары. Бұл жетістік – 
аталған спорт түрінің біздің елде қарқынды дамып келе 
жатқанының жарқын көрінісі. Мергендеріміз мүлт кет
песін! Тілектеспіз, – деді ҚР Туризм және спорт министрі 
Ермек Маржықпаев.

Айта кетейік, біздің мергендер ертеректе іріктеуде 
630.1 ұпай жинаған. Ислам мен Александра дуэті был
тыр Ханчжоуда өткен жазғы Азия ойындарында да Қа
зақстан қоржынына қола салған болатын.

Төрткүл дүние 
көз тіккен дода

Төрт күн бұрын Франция астанасы 
Париж төрінде XXXIII жазғы Олимпиада 
ойындары ресми түрде жалауын 
желбіретті. 11 тамызға дейін 205 елдің 
10 500 спортшысы 32 спорт түрінен 
329 медальді өзара сарапқа салады. 
Олардың қатарында 80 отандық 
спортшымыз бар. Олимпиаданың 
ашылу салтанатында Мемлекеттік 
Туды Асланбек Шымбергенов пен 
Ольга Сафронова ұстады.

Кеше ҚР Премьер-министрі Олжас Бектеновтің төрағалығымен өткен кеңес отырысында «Әлеуметтік 
әмиян», «Отбасының цифрлық картасы» сынды әлеуметтік жобаларды жүзеге асыру бойынша бірқатар 
мәселе қаралды. Кеңес отырысынан кейін арнайы мәжіліс өткізген аймақ басшысы Нұрлыбек Нәлібаев 
талқыланған мәселелерге орай жауапты тұлғаларға тапсырма беріп, өңірдегі жағдайды бағамдады. 

Әлеуметтік жобалар
пысықталды

– «Әлеуметтік әмиян» ақпараттық 
жүйесі 20232024 оқу жылында пи
лот тық жоба ретінде Қызылорда қа
ла  сындағы №264 мектеплицейіне 

ен гі зілген. Осы мектеп асханасынан 
тегін ыстық тамақ алушылардың 
автомат тан дырылған есебін жүргізу 
үшін жүйе ге 9сыныптағы 18 бала 

тіркелген. Жұ   мысты одан әрі жал
ғастыруды тап   сы рамын. Қа зір оқу 
ма териал да ры на лезде қол жет
кі зуді, мектеп ғи маратына кіруді 

қам та масыз ететін, тамақтану үшін 
төлем құралы болатын оқу шы ларға 
арналған сәйкес тендіру кар точка
сын іске қосатын «Ақ па рат тық
бағ  дарламалық кешен» жү йе  сіне 
об лыстағы 87 мектепті енгізу жоспар
ланған. Бұл мақсатқа 119 млн теңге 
қаралды. Мемлекеттік са тып алу 
жұмыстарын қыркүйекке дейін аяқтау 
керек. Жаңа оқу жылынан ай мақтағы 
87 мектепке орнатылатын «Ақ    па рат
тықбағдарламалық кешен» жүйесін 
«Әлеуметтік әмиян» жүйе сімен ин
тег рациялау қажет, – деді аймақ 
басшысы. 

– Портал арқылы түскен өтініштің 
1еуі көрсетілетін қызметті алушы 
толық емес құжаттар топтамасын және 
қолданылу мерзімі өткен құжаттарды 
ұсыну  жағдайымен көрсетілген мер зім
де өтінішті одан әрі қараудан дәлелді 
бас тартылған. Сонымен қатар 3 теріс 
қорытынды нәтижесімен СЭҚ беруден 
дәлелді бас тартылды. 14 өтінішке сәй
кес СЭҚ рәсімделді. Оның 7еуі  – эпи
демиялық мәні жоғары нысан, 7 жобаға 
СЭҚ берілді. Басқармаға «ЕӨтініш» 
ақпараттық жүйесі арқылы 12 өтініш 
түсіп, оның екеуін қарау басқарма құзы
рына кірмегендіктен басқа мемлекеттік 
органдарға жіберілді, 2 арызданушының 
қатысуымен тыңдалым өткізілсе, 3 
арызшағымның қаралуы тоқтатылды. 
Арызшағымның 5еуі уақытылы қара
лып,  жауап берілді. Арызшағым не гі
зінде  2 объектіге жоспардан тыс тек
се ру жүргізіліп, нәтижесінде 2 тұлғаға 
әкім шілік құқық бұзушылық туралы 
хат тама толтырылып, айыппұл толық 
өндірілді, – дейді спикер. 

Ауданның бас санитары жыл басы
нан бері ауыз су сапасына мемлекеттік 
тап сырыс кестесіне сай мониторинг 
жүр  гізу үшін санитарлықхимиялық 
зерт теуге 156 су сынамасы алынғанын 
ай тады. Оның сегізінен, яғни 5,1 пайы
зынан сәйкессіздік анықталған. Мик ро
биологиялық  зерттеуге 156 су сы на масы 
алынып, сәйкессіздіктер анық талған 
жоқ. Сәйкессіздік саны өткен жыл дың 
осы кезеңімен салыстырғанда микро
биология көрсеткіші бойынша 12ден 
0ге, санитарлықхимиялық көрсеткіш 
бойынша 12ден 8ге дейін азайып, 
судың сапалық көрсеткіші жақсарған. 
Орта лықтандырылған  сумен жабдық
тау объектілерінде көктемдегі жуу, та
залау, дезинфекциялау жұмыстары то
лығымен жүргізіліп, халық арасында су 
факторына байланысты аурушаңдық 
жағдайлар орын алмаған.   

Айта кетейік, қаңтармамыр айла
рында аудан прокурорының жалпы 
білім беру, мектепке дейінгі ұйымдар, 
мектеп асханалары, «Республикалық 
ве теринариялық зертханасы» РМКның 
облыстық филиалының Жала ғаш ау
дандық зертханасына және Қызыл орда 
облысының полиция департаменті 
Жа лағаш аудандық полиция бөліміне 
Заңдылықтардың сақталуына тексеру 
жүргізу қаулысы негізінде басқарма 
мамандарының қатысуымен тексеру 
жүргізілген. 20 білім беру ұйымындағы 
анық талған кемшіліктерді жіберген 19 

заң ды, 18 жеке тұлғаға жалпы құны 12 
млн 290 мың 668 теңге айыппұл са лы 
нып, толығымен өндірілген. Ал 20 мек 
тептің асханаларында анық тал ған кем
шіліктер бойынша жауапты тұл ғаларға 
1 млн 532 мың 180 теңге айыппұл 
са лынып, өндірілді. Мектепке дейінгі 
ұйымдар бойынша 23 балабақшаға, 
оның ішінде 10ы мемлекеттік, 13і же
ке меншік балабақшаға тексеру жүр гі
зіліп, қорытындысында 10 заңды, 20 
жеке тұлғаға және жекеменшік бала бақ
шаның 3 құрылтайшысына барлығы 33 
(6 796 972 теңге)   айыппұл салынып, 
өндірілді. 

– Аудан прокуроры қаулысымен Қы
зылорда облысының полиция депар
таменті Жалағаш аудандық поли ция 
бөлімінде азаматтардың әкім шілік қа
мақты өтеу кезіндегі және «Респуб ли
калық ветеринариялық зертханасы» 
РМК облыстық филиалының аудандық 
зертханасына санитариялықэпиде
мио логиялық талаптардың сақталуына 
тексеру барысында анықталған кем
ші ліктерге байланысты мүдделі қыз
меткерлердің қатысуымен орын алған 
заң бұзушылықтарды жойып, алдағы 
уақытта жол бермеу мақсатында ҚР 
Әкімшілік құқық бұзушылық туралы 
Кодексінің 425 бабы 1 бөлігімен 2 жеке 
тұлғаға 30 айлық есептік көрсеткіш мөл
шерінде айыппұл салынып өндірілді, – 
дейді Г.Айымбетова.

Ауданда жыл басынан бері 3131 
жедел респираторлы вирусты инфек
циясы тіркелген. Оның 22сі нақтыланған 
қызылша, 17сі дерматофития, 10ы ту
беркулез, 3еуі коронавирусты ин фек
ция, вирусты гепатит «А», желшешек, 
2еуі гименолепидиоз және 1 жағ  дай
дан нақтыланған жіті ішек ин фекция
сы, энтеробиоз, эхинококкоз, тұ мау, 
лям блиоз, педикулез, жедел әлсіз сал 
ауруларымен хирургиялық әрекеттер
ден болатын асқыну жағдайлары есеп
ке алынған. Сонымен қатар жануар лар
дың тістеуінен зардап шеккен 30, кене 
шағумен 64 адам медициналық көмекке 
жү гінген. Осы аралықта жұқпалы, аса 
қауіпті жұқпалы және паразиттік ауру
лардан туындаған асқынулар немесе 
өлімжітім жағдайлары орын алған жоқ. 

Жұқпалы, аса қауіпті жұқпалы және 
паразиттік аурулардың биыл алты 
айдағы эпидемиялық жағдайы қа на
ғаттанарлық болғанымен кейбір жұқ
палы аурулардың өткен жылдың осы 
ке зеңіне қарағанда өсу тенденциясы 
бай қалады. Атап айтсақ, туберкулез 

2 есеге, дерматомикоз 1,8 есеге, 
ЖРВИ сырқаты 1,7 есеге, қызылша 
22, кене шағу 15, вирусты гепатит «А» 
3, КВИ,  гименолепидиоз аурулары 
2 жағдайға көбейген. Сонымен қатар 
биыл ЖІИ, эхинококкоз, желшешек 
сыр қаттанушылықпен жануарлардың 
тіс теуінен зардап шегушілер көрсеткіші 
төмендесе, эхинококкоз, бруцеллез 
аурулары мүлдем тіркелмеген.  

Жұқпалы, аса қауіпті жұқпалы және 
паразиттік аурулардың алғашқы диаг
нозымен тіркелген барлық ошақтар, 
олармен байланыста болғандар және 
қоршаған ортаға зертханалық сына
ма лар алу, қорытынды залалсыз
дан дыру жұмыстарымен қоса эпиде
миологиялық тергептексеру жүргізіліп, 
аурудың әрі қарай таралуын болдырмау 
мақсатында эпидемияға қарсы іс
шаралар ұйымдастырылған. Сонымен 
қатар ведомствааралық ісшаралар 
қолға алынып, әрбір инфекциялық ау
руларды бақылауға алуға бағытталған 
шаралар қабылданған. Балалар мен 
жасөспірімдер арасында жұқпалы ау
руларға қарсы профилактикалық екпе 
жұмыстары ҚР Үкіметінің қаулысына 
сай оңтайлы деңгейде қалыптасқан. 
Нәрестенің перзентханадағы алғашқы 
екпе сінен бастап жасөспірім шағына 
дейінгі вакцинациялау жұмыстары ба
қы лауға алынып, вакцинациялау моду
ліне еңгізілуі қамтамасыз етілген. 

Биыл бірінші жартыжылдықта ау
дандық аурухананың перзентхана бө
лімшесінде 219 нәресте дүниеге келген. 
Нәрестелердің 96,3 пайызы алғашқы 
вирусты гепатит «В» және 95,8 пайызы 
туберкулезге қарсы екпелерін алған. 
Ал ғашқы екпесін алмаған 3 нәрестенің 
анасы алғашқы ВГВ және туберкулезге 
қарсы екпесін салдыруға қарсы болса, 
5 нәресте ВГВ, 6 нәресте туберкулезге 
қарсы екпесіне медициналық шегініс 
берілген. Өткен  жылдың осы кезеңінде 
перзентханада 237 нәресте дүнеге кел
се, биыл туу көрсеткіші 18ге азайған. 

Спикер жұқпалы ауруларға қарсы 
профилактикалық вакцинациялаудан 
атааналардың бас тартуы алаңда
татынын айтады. Бүгінде екпеге қар
сылық білдірген 36 бала есепте бар. 
Жыл басынан жаңадан 11 бала есепке 
алынып, екпеден бас тартып келген 2 
балаға екпе жасалып, есептен алынды. 
Бас тартқандардың 27,5 пайызы пер
зентханадан бастап алғашқы екпелерін 
алмаған. Екпеге қарсы болған ата
ана лардың басым көпшілігі жеке се

Г.АЙЫМБЕТОВА,
аудандық санитариялық-эпидемиологиялық 
бақылау басқармасының басшысы:

Екпеден бас тарту бәрінен қауіпті
Ауданда эпидемиялық мәні жоғары 167 нысан бар, сондай-ақ эпидемиялық мәні 

болмашы 224 нысан алынған. Биыл 6 айда эпидемиялық мәні болмашы нысандар 
жұмысының басталғаны немесе жабылғаны туралы 43 хабарлама түскен. Сондай-ақ 
жыл басынан бері мемлекеттік қызмет көрсету бойынша басқармаға электрондық үкімет 
elicense.kz веб-порталы арқылы 18 өтініш түскен. Оның 11-і эпидемиялық мәні жоғары 
объектінің халықтың санитариялық-эпидемиологиялық саламаттылығы саласындағы 
нормативтік құқықтық актілерге сәйкестігіне санитариялық-эпидемиологиялық 
қорытынды алуға қатысты болса, 7-еуі өтініш жобасының нормативтік құқықтық 
актілерге сәйкестігіне СЭҚ алуға қатысты. БАҚ өкілдерімен өткен брифингте аудандық 
санитариялық-эпидемиологиялық бақылау басқармасының басшысы Гүлзираш 
Айымбетова осылай деді. 

німіне (60,7 пайыз) байланысты. Ау
данда құрылған консультативті топ 
(эпи демиолог, педиатор, психолог 
және теолог мамандар) осындай ата
ана лармен жекежеке жұмыс жүргізіп, 
ақпа раттықтүсіндірме беруде. 

Биыл үшінші тоқсанда ҚР Денсау
лық сақтауды дамытудың 2026 жылға 
дейінгі тұжырымдамасына сәйкес 
«20232025 жылдарға арналған онко
ло гиялық аурулармен күрес жөніндегі 
ке шенді жоспар» шеңберінде адам 
папил лома вирусына қарсы 11 жастағы 
қыз балалар арасында  вакцинациясын 
енгізу  жоспарлануда.  Осы орайда  ау
данда қыркүйек айында адам папил
лома вирусына қарсы егілуге тиісті 11 
жастағы 322 қыз бала жоспарланып, 
оған 644 доза вакцина келеді деп 
күтілуде. 

– Бүгінгі таңда басқарманың алға 
қойған міндеттері мен атқаратын қыз
меті мемлекеттік қызмет көрсету са па
сын арттыру, басқармаға «Еlicense», 
«Еөтініш» вебпорталы ар қылы түс
кен өтініштерді қарау, уа қы тылы жауап 
берілуін қамтамасыз ету болып табы
лады.  Сондайақ эпидемиялық мәні 
жоғары нысандардың 100 пайыз СЭҚ
мен жұмыс жасауын және эпидемиялық 
мәні болмашы нысандардың тізімін 
қайта жасап толықтыру, жұмыс бас
тағаны туралы хабарлама берілуін 
қам тамасыз ету керек. Балалар мен 
жасөспірімдерді жұқпалы ауруларға 
қарсы профилактикалық екпемен қамту 
көр сеткішін 95100 пайыз аралығында 
ұстау, екпеден бас тартудың алдын 
алу үшін ақпараттықтүсіндірме жұмыс
тарын жандандыру да біздің негізгі 
міндетіміз. Вакцинамен басқарылатын 
инфекциялық аурулардың алдын алу 
шараларын күшейтіп, жұқпалы, аса 
қауіпті жұқпалы және паразиттік ау
ру лардың өсу тенденциясын болдыр
мау және аурудың алдын алу ша ра 
ларын ұйымдастыруды қолға ала мыз. 
Аудандағы санитариялықэпидемио 
логиялық саламаттылығы саласындағы 
мемлекеттік бақылау және қада ға
лауын дағы объектілердің сани тарлық
техникалық жағдайын жақсар туға 
жұ мыс жасаймыз. Ауыз су арқылы 
тара латын жұқпалы аурулардың ал дын 
алу, ауыз су сапасын жақсарту шара
ларын қабылдау керек. КҚГҚ эпид
маусымында медициналық қызмет кер
лердің біліктілігін жоғарлата отырып 
жетілдіру, аудан тұрғындары арасында 
жұқпалы, аса қауіпті жұқпалы және 
паразиттік аурулардың алдын алу 
бойынша ақпараттытүсіндірме жұмыс
тарын жандандыру да күн тәртібінен 
түспейді, – деді ол.

Брифинг соңында ауданның бас 
санитары БАҚ өкілдерінің бірқатарын 
сауалын да жауапсыз қалдырмады. 
Сондайақ ол журналистерді вак
ци наның пайдасын, түрлі жұқпалы 
ауру лардың алдын алуда халыққа 
түсін дірме жұмыстарын бірге жүзеге 
асы руға шақырды.

Кенжетай ҚАЙРАҚБАЕВ 

Аудан тұрғындарының үзіліссіз қыз  мет алатын 
маңызды орындардың бірі автовокзал болып 
табылады.  Ау дан әкімі Ардақ Ибраимов ха лықты 
та  сы малдауға арналған маршруттар дың жол жүру 
кестесімен және ішкі жұмыстарымен танысып, 
мекеме бас шылығына көрнекілік құралдары мен 
нұс қаулықтарды жаңартуды ұсынды.

Сондайақ аудан тұрғындарымен кез десіп, кә
сіпкерлік мақсаттағы ұсы ныс тар мен облыс ара лық 
такси қыз метінің баға тұрақтылығын сақтап, жа
нама кәсіп жасайтын азаматтардың құжаттарын 
заңдастыру жөнінде жа уап ты сала басшыларына 
шара қа был дауды тапсырды.

Ескертпелер мен тапсырмалар Ха лыққа қыз
мет көрсету орталығына да айтылды. Күніне 
300400 адам көмек алатын мекеменің ішкі және 
сыртқы тазалығы қадағаланып, мамандар тұрғын

дардың жұмысын кедергісіз жүргізуі тиіс екенін 
жеткізді.

Сондайақ аудан әкімі «Қазпошта» мекемесіне 
барып, қызмет алушылар тарапынан көтерілген 
мә селелерге оң шешім қабылдауды ескертті. 
«Қа  зақ телеком» мекемесіне ғима ратты жөндеу 
жұмыстарын тез бастау қажет тігін айтты.Сонымен 
қатар Дәуімбай учаске сінде орна ласқан «Агро
химсервис» ЖШСның демеу шілі гімен ойын ала
ңын салу жоспары қолға алынғанын айтты.

Ауданның көркі саналатын Жала ғаш кентінде 
орналасқан барлық ны сан ның абаттандыру, ғима
рат тардың қасбеттерін жаңарту жұмыс тарын күн
делікті бақылауға алып, жаңартып отыру қатаң 
тапсырылды.

«ЖЖ» ақпарат

А.Ибраимов, аудан әкімі: 

Халыққа сапалы қызмет көрсету қажет
Аудан әкімі Ардақ Ибраимов кентте орналасқан тұрғындарға қызмет көр-

сетуге арналған ғимараттардың жұмы сымен танысып, жауапты азаматтарға тиісті 
тапсырмалар берді. Аудан халқы үшін маңызға ие теміржол вокзалының та залығы 
мен қызмет сапасы жоғары болуы қажет тігін ескерткен Ардақ Әбдіғаппарұлы ат қа -
рылған жұмыстар бақылауда бо ла тынын айтты.

Күн тәртібінде қаралған тағы бір мәселе – 
«Отбасының цифрлық картасы». Жоба былтыр 1 
қаңтардан бері мемлекеттік органдардың ақпараттық 
жүйелерінің де  ректері негізінде іске қосылып, өзек
тендіру жұмыстары жүр  гізілген. Азаматтарға ден саулық, 
білім және әлеуметтік қорғау бағытындағы мем  лекеттік 
қызметтер СМСхабар лама арқылы көр сетіліп келеді. 

Өткен жылы цифрлық кар  таның деректерін өзек
тендіру жұмыстары басталып, 223002 отбасының 
немесе 853 777 азаматтың ақпараты жинақталған. 
Картадағы деректер отбасындағы әр аза мат   тың эко
номикалық, әлеуметтік, тұрғын үй жағдайы, ден  саулық 
сақтау, білім саласы бойынша әлауқат деңгейі мен 
тәуекелдерін көрсетеді. Соның негізінде облыс бойын
ша дағдарыс санатында 57 519 отбасы бар екені белгілі 
болған.

 
Аудандағы ахуал қалай?

Аудан әкімі Ардақ Ибраимовтың төрағалығымен 
өткен мәжілісте де  осы мәселелер қаралды. Ауданда 
«Отбасының цифрлық картасы» жобасы бойынша 
ауданда күнкөріс деңгейінен төмен тұратын 3 212 
отбасы бары айтылды, оның ішінде 12 706 отбасы 
мүшелері енгізілгені белгілі болды. Аудан бойынша 
күнкөріс деңгейінен төмен тұратын халық санының 
үлесі 37,5 пайызды құрап отыр. 

Осы ретте аудан басшысы аудандық жұмыспен 
қамту және әлеуметтік бағдарламалар бөлімінің 
басшысы Қанат Бөлембаевқа 3 212 отбасы бойынша 
жанжақты зерттеу жұмыстарын жүргізіп, дағдарыс және 
мүшкіл жағдайдағы отбасыларды неқұрлым қолайлы 
санаттарға ауыстыру үшін олардың әрқайсысымен 
адрестік жұмыс жүргізу алгоритмін әзірлеп, кент және 
ауылдық округ әкімдерімен бірлесіп жұмыс жасауды 
тапсырды. 

Мемлекеттік қолдауға мұқтаж отбасыларды анықтау 
үшін цифрлық картаның қолданыс аясын кеңейтіп, әр 
мекеме өз ақпараттық жүйесінің толымдылығына баса 
мән беруі қажет. 

Облыс әкімінің D және Е санатындағы отба сы
лардың үлесін биыл 1 қарашаға дейін 5 пайызға 
төмендету тапсырмасына сәйкес Ардақ Әбдіғап парұлы 
«дағдарыс» және «мүшкіл» (D, Е) са наттағыларды 
неқұрлым қолайлы санатқа ауыстыру мақсатында 
Қанат Шамшатұлына кент және ауылдық округ әкім
дерімен бірлесіп, әр отбасымен жеке адрестік жұмыс 
жүргізуді қатаң тапсырып, қыркүйекке дейін аймақ 
басшысы тапсырған көрсеткішке қол жеткізуді жүктеді. 

Айта кетейік, «Отбасының цифрлық картасында» 
D, Е санатындағы 785 адамға міндетті әлеуметтік ме
дициналық сақтандыру жарнасы төленбеген. 

Тазалыққа темірдей 
талап қажет

Елді бірлік пен тазалыққа насихаттайтын «Таза 
Қа зақстан» акциясы әлі күнге дейін жалғасуда. Жиын 
соңында аудан әкімі кент және ауылдық ок руг тегі 
көркейтукөгалдандыру жұмыстары бары сын баян
дады. Аудан әкімінің айтуынша, 27 шілдеде эко
ло гиялық акцияның елді мекендерде орындалуы 
бойынша зерделеу жұмыстары жүргізілген. Нәтижесінде 
ол берілген тапсырмаға немқұрайлық танытып, та за
лық жұмыстарын дұрыс жүргізбеген ауыл әкімдерін 
қатаң сынға алды. Сондайақ тұрғындар қауіпсіздігі 
үшін елді мекендерде қараусыз қалған ескі ғимараттар 
мен үйлерді бұзуды немесе қайта қалпына келтіру 
жұмыстарын жүргізуді тапсырды. 

Жазғы демалыс уақытында суға түсу маусымында 
рейдтік шараларды тұрақты жүргізіліп, ескертпе тақ
тайшаларды жаңартуды жеткізді. Мұнан бөлек жаңа 
оқу жылына дайындық барысында күрделі жөндеу 
жұмыстары жүргізіліп жатқан білім ошақтарының құ
рылыс жұмыстары баяндалып, тиіста сала бас шы ла
рына оның уақытылы және сапалы аяқтауын қа таң 
бақылауда ұстауды тапсырды.

Ақтоты БҮРКІТБАЙ

Әлеуметтік жобалар     
пысықталды

Тұрмыстағы өрттердің негізгі себептері – ең алдымен 
темекі шегу және тамақ дайындау кезінде отты абайсыз 
пай  далану, балалардың тентектігі, электр жабдықтарының 
ақау  лығы, пештер мен тұрмыстық электр қыздырғыш ас
пап  тарын пайдалану кезінде өрт қауіпсіздігі қағидаларын 
бұзу, сондайақ жөндеу жұмыстары кезінде қағидаларды 
елемеу. 

Өрт – тілсіз жау, аяқ астынан шыққан өрт зардабы 
орны толмас өкінішке душар етеді. Бұл апаттан сақтануға 
бо лады. Ол үшін әрбір тұрғын үй иесі сақтық шараларын 
естен шығармауы қажет. Осындай жағдайларды бол дыр 
мау үшін мекеме басшылары бөлінген адамдардың өртке 
қарсы ережелерімен толық танысуын және арнаулы бұй 
рықпен бекітілуін қамтамасыз етуі керек. 

Үйіңізде қайғықасірет болмасын десеңіз, өртке абай 
бо лыңыз. Өрт болған жағдайда 101 телефонына хабар
ласыңыз. 

Е.САБЫРБАЙ,
аудандық төтенше жағдайлар бөлімінің инженері,

азаматтық қорғау лейтенанты                                                     

Апат айтып келмейді
Тұрмыстағы өрт қауіпсіздігі 

ережелерін сақтамау тек қана 
мүліктің бүлінуіне ғана емес, сонымен 
қатар адамдардың қаза болуына 
әкеп соқтыруы мүмкін. Тұрмыстық 
өрттердің статистикасы өрттердің ең 
көп саны тұрғын үй секторында орын 
алатынын дәлелдейді. Әдетте олардың 
барлығы электр сымдарының немесе 
жылыту аспаптарының ақаулығына 
байланысты.  

Адамзат тарихында бүкіл әлем мойын
даған, жарты әлемге үстемдік жүргізген 
көптеген империялардың болғаны бел гілі. 
Мұндай империялардан қазақ да ласы 
да кенде болған жоқ, кем қалған жоқ. 
Әлім сақтан бері қарай Еуразия кеңіс
тігінде үстемдік құрған, ұзақ уақыт бойы 
тікелей Қазақстан территориясында өмір 
сүрген, өте үлкен аймақтарды алып жат
қан, Еуропа мен Азияда бірнеше мем
ле  кеттердің түзілуіне аса зор ықпалын 
тигізген ірі империялардың үшеуін біздің 
атабабаларымыз құрған болатын. Олар
дың біріншісі – Ғұн империясы, екін шісі 
– Түрік қағанаты, үшіншісі – Жошы ұлы
сының негізінде құрылған Алтын Орда 
мем лекеті. Алтын Орда бірнеше хандық
тардың (мемлекеттердің) құрылуының 
не гізін қалады. Оның ішінде ең алдында 
Қазақ хандығы тұр.

Ғұн империясы туралы сөз қозғағанда 
Қазақстан территориясында Сақ, Үйсін, 
Қаңлы мемлекеттерін ешқашан ай на лып 
өтуге болмайды. Бұлар ке зінде ке ңес
тік заманның идеологиясы оқыт қан дай, 
жай ғана тайпалар одағы болған жоқ. 
Олардың әрқайсысы бесалты ғасыр дан 
өмір сүрген, «мемлекет» деген тү сі нік тің 
бес түрлі атрибутына (белгісіне) жауап 
беретін, белгілі бір аумаққа иелік етіп, 
сол жерде өмір сүрген халықтың ер  кін 
да  муына мүмкіндік беретін, қоғам та   би ға
тынан туындайтын ортақ істерді ат қаруға 
қажетті басқарудың жоғары дә ре жеде 
ұйым дасқан жүйесі, саяси билік ұйымы 
бола алды.

Бұл мемлекеттердің бес негізгі атри
буттары:

1) халқы
2) территориясы
3) шекарасы
4) заңы
5) осы заң негізінде ел басқаратын 

билеушісі толыққанды болды.
Сондықтан олардың өмір сүруі ұзаққа 

созылды. Олардың мықты мем ле кеттер 
қатарында болғанын сол кез дегі аса 
қуатты, ірі мемлекеттердің басқын шы 
лары Македонскийдің, Кирлер мен Да
рийлардың Сақтардың даласына жа
саған жорықтарының сәтсіздікке ұшырап, 
жеңіліс табуынан айқын көре аламыз. 
Үйсіндер мен Қаңлылар да осындай қуат
ты мемлекеттер болғаны һақ!

Енді Еуразиялық кеңістікке үстемдігін 
жүргізген түріктік империяларға тоқта
лайық. Алғашқысы Ғұндар біздің жыл 
са науымыздан бұрынғы, тарихта «Ғұн 
үйі нің өрлеуі» деп аталатын 209 жылы 
Мөде хан билікке келгеннен бастап, біздің 
заманымыздың 454 жылы ғұндардың Ұлы 
билеушісі Еділ (Аттила) батырдың кенет
тен қайтыс болған кезге дейін 563 жыл, 
яғни алты ғасырға жуық уақыт өмір сүрді. 
Тарихи деректерде Ғұн мемлекетінің 
құ рамында 24 тайпадан тұратын түрік
тілдес тайпалар болды. Ғұндардың тер
ри ториясы әртүрлі кезеңдерде бел гілі та
рихи оқиғаларға байланысты өзгерістерге 
ұшырап, мемлекет дамуының шарықтау 
кездерінде шығыста Хуанке өзенінен ба
тыста қазіргі Италия, Франция, Германия, 
Венгрия және тағы да басқа мемле кет
тердің жерлеріне дейін созылып жатты. 
Олар көптеген Еуропалық мемлекеттердің 
негізінің қалануына орасан зор ықпал етіп 
қана қоймай, мемлекеттік құрылымның 
өз заманындағы озық үлгісін де көрсетіп 
берді. Ғұндардың аса қуатты екеніне, көрші 
мемлекеттер олардан қатты сескенетініне 
бір ғана мысал келтірер болсақ, қытай
лық тардың ғұндардың жауынгерлік құ ді
ретінен қорқып, шабуылдарынан қор ғану 
үшін Ұлы Қытай қорғанын салуын айт сақ 
та жеткілікті болады ғой деп ойлаймыз. 
Тіл мәселесіне келетін болсақ, тіл ғы лы
мы ның диахрондық, синхрондық және та
рихи салыстырмалы әдістері арқылы жүр
гізілген зерттеулері мен тарих, археология 
ғылымдарының жетістіктері Ғұндардың 
сөйлеу тілінің түркі тіліне жақындығын 
дә лелдеуге негіз болды. Ғұндардың ал
дын дағы сақтардың тілінің де көне түркі 
(про тотюркский) тіліне жататынын лин
гвист ғалымдардың басым көпшілігі өз ең
бек терінде әлі күнге дейін жалықпай дә
лелдеп келеді.

Ғұндардан кейінгі Еуразиялық кеңіс
тікте өз үстемдігін құрған – Түрік қағанаты. 
«Жаралғалы қара жер, Жаралғалы көк 
аспан, Естеми мен Бумынның, Адамзаттан 
бағы асқан!», – деп Мағжан ақын жырға 
қосқан біздің заманымыздың 552 жылы 
Бумын қағанның Түрік қағанатының тағына 
отырған кезінен бастау алып, Шыңғыс хан 
мен оның ұрпақтары билік басына келген 
уақытқа дейін Орталық Азия мен Қа
зақ стан аумағында бой түзеген көптеген 
орта ғасырлық мемлекеттердің әлемдік 

та рихта алатын орны мен рөлі ерекше 
қа ғанат. Түрік қағанаты, Батыс Түрік 
және Шығыс Түрік қағанаттары, Түргеш, 
Қарлұқ, Оғыз, Қимақ, Қарахан, Қыпшақ 
хандықтары, Наймандар, Керейіттер, Жа
лайыр лар, осы мемлекеттердің барлығы 
да Еуразиялық кеңістікте бұрынғы сақ
тардың, ғұндардың, үйсіндер мен қаң лы
лардың тікелей мұрагерлері болды десек 
еш қателеспейміз. Орталық Азия мен 
Қа зақстанның байырғы халқы ешқайда 
жойылып кеткен жоқ. Мемлекет атаулары 
өзгергенімен сол аймақты мекендеген ха
лықтардың кейінгі ұрпақтары атабаба 
жерлеріне ие болып, ұрпақ сабақтастығы 
өз жалғасын таба берді. Мысалы, біздің 
заманымыздан бұрынғы ІІІ ғасырда өмір 
сүрген 24 тайпалы «Ғұн үйінің» құрамында 
болған қыпшақтардың этникалық атауы 
осы уақытқа дейін сақталып, «мың өліп, 
мың тірілген» қазақ халқының құрамын
дағы ең саны көп рулық бірлестік – қып
шақтар болып отыр. Осындай ойлар  дан 
кейін Түрік кезеңіне тән ерекше бір мә
селе сол, дәл осы ғасырларда «Мәң гілік 
Ел» түсінігі қалыптасты. Мәңгі билеу ші, 
мәңгі мемлекет емес, халықтың мәңгілік 
екенін меңзейтін ұлы қағида. Бұл ға сы
р дың тағы бір үлкен жаңалығы – VIII ға
сыр дан бастап Орталық Азия мен Қазақ
стан территориясына мұсылман діні ене 
бас тады. Бұл үрдіс қоғамдағы біраз құн
ды лықтардың өзгеруіне әсер етті. Қала 
мә дениеті өркендеді, ғылым дамыды. 
ӘлФараби сынды ғұлама ғалымдардың 
үл кен шоғыры ғылым көшін алға сүйреп, 
біздің бабаларымыздың аса талантты ха
лықтың ұрпақтары екенін жалпақ жұртқа 
мәшһүр етті.

Ал Еуразиялық кеңістікте үстемдік 
жүр гізген түріктілдес халықтардың үшін
ші империясының тарихы тікелей Шың
ғыс хан және оның ұлы Жошы бас таған 
ұр  пақтарының есімдерімен ты ғыз бай
ла  нысты. XII ғасырдың аяғы мен XIII ға
сырдың басында Орталық Азия мен Қа
зақстан даласындағы саяси жағдайы күшті 
көшпелі тайпалар одағы билеу шілерінің 
арасында басқа тайпа ларға өз үстемдігін 
орнату жолындағы күрестің күшеюімен 
си патталады. Осы күрестің барысында 
монғол тайпасының өкілі Темучин (1162
1227 жж.) Орталық Азия тайпаларын бі
ріктірді. Сөйтіп, ол Орталық Азия дала
сын дағы ең құдіретті жаулап алушыға 
ай налды. Шыңғыс хан –моңғолдың борд
жигин руының батыры Есукейдің ұлы. 
Анасы – Қоңырат тайпасының қызы Өлэн 
(Оэлун) эне Есукейге төрт ұл, бір қыз сый
лайды. Тұңғышы –Темучин. Аса көр некті 
зерттеуші, тарих ғылымдарының докторы, 
профессор Зардыхан Қинаятұлының 
(«Қа зақ мемлекеті және Жошы хан». Ал
маты, «Елтаным» баспасы, 2014) ай туын 
ша, Темучин тоғыз жасқа толғанда әкесі 
Есукей қайын жұртына келіп, қоңы рат 
Дэй шешеннің қызы Бөртеге атас ты рып, 
құдаласып қайтады. Қайтар жолда та
тарлардың тойында ішкен тамақ тан, татқан 
дәмнен уланып, ат жалын құшып үйіне әзер 
жетіп көз жұмады. Өмірі аттан түспеген 
Есукей батыр осылайша опасыздықпен 
мерт болады. Аристократтар әулеті, қан
шама қан кешті өмірді басынан кешіріп 
жүрсе де атабабаның ұрпақ жалғастық 
сал тын ұмытпады. Әкесіз ғұмыр, іште 
қайнаған кек Темучинді тым ерте ер 
жеткізді. Бала Темучин он бес жасында 
қо лына қару алып, алғаш атқа қонды. 
Те мучин өзінің қайсар інілері мен етене 
жақын достарымен топтасып елеулі күшке 
айнала бастағаны осы тұс болатын. Хан 
болсын, қара болсын оның келешек тағ
дыры отбасы өмірінен басталатыны бел
гілі. Темучинде ақылды ана, алып інілері, 
ай бынды серіктері бар еді. Өз отын өшір
мес үшін оған енді өмірлік жар қажет бол
ды. Жасы 17ге толған шағында, 1178 
жылы іргелі қоңыраттар еліндегі кезінде 
әкесі айттырып, құда түскен Дэй шешеннің 
қызы Бөртеге үйленеді. Қоңыраттың әп
келісіңлілі қыздары, бірі ене, екіншісі ке
лін болып, болашақ алып империяның 
билеушілерін дүниеге әкеліп, оларды тәр
биелеп өсірудегі ерен еңбектерін ерешке 
атап өту керек. Темучиннің батыр ұлдары 
мен қаған ұлдары осы киелі шаңырақта 
дү ниеге келіп, ана сүтінің қасиетімен же
тіліп, Өлэн ене мен Бөрте анадан тәлім
тәр бие алып өсті. Осындайда қазақтың 
«Батыр Анадан туады» деген қанатты сөзі 
ойға орала береді.

Өмір сүрген заманы, ата салты, 
жылданжылға арта түскен аруақ салтына 
орай Темучин ресми түрде төрт мәрте 
тө сек жаңғыртты, яғни төрт әйел алды. 
Әуелгі некелі бәйбішесі Бөрте ханым 
(үжин) еді. 1202 ит жылы татар жорығында 
жүріп, татардың тайпабасы ИхЧереннің 

әп келісіңлілі Есуген және Есуй атты екі 
қызына үйленеді. 1204 жылы кіші батыс 
жорығында жүріп меркіт Дайыр Үсеннің 
қызы Құлан бикемен жастық қосады. Осы 
ресми әйелдерінен кейбір деректерге 
қарағанда жиырма шақты ұл, бес қыз 
сүйген. Осылардың ең үлкені қазақ дала
сында Ұлық ұлыстың негізін қалаған 
Жошы болды.

Жошы Шыңғыс ханның тұңғыш ұлы, 
белгілі қолбасшы, әрі батыр, әскери сы
налған стратег болды. Бөртеден туған 
Те мучиннің төрт ұлы да бірінен бірі өткен 
батыр, ержүрек адамдар болатын. Осын
дай ұлдарының арқасында, Тоғорыл, Жа
муха, Мұқали сияқты сол заманның аса 
ірі мемлекет қайраткерлерінің қол дауы
мен Темучин Орталық Азия мен Қа зақ
стан аймағындағы тайпалардың басын 
біріктіріп, үлкен мемлекеттің негізін қалау 
мүмкіндігіне ие болды.

1206 жылдың көктемінде Онон өзенінің 
сағасында Темучинді жақтайтын көшпелі 
шонжарлардың құрылтайы өткізіліп, 
сонда ол тоғыз құйрық қыл байланған ақ 
ту желбіреген жағдайда салтанатты түрде 
Ұлы хан деп жарияланды. Сонымен бірге 
Құрылтай Темучинге Шыңғыс хан атағын 
бекітіп берді, бұл оның өз есімінің орнын 
басты. ТемучинШыңғыс хан былай деп 
мәлімдеді: «Мен… түрлі мемлекетті ақиқат 
жолына бағыттап, халықтарды өзімнің 
біртұтас билігіме қараттым». Мүмкін ол 
сол мезетте батыс пен шығысқа жасаған 
жорықтарының нәтижесінде өзінің қандай 
шыңдарға шығатынын білмеген де болар, 
алайда көп уақыт өтпейақ, оның өзі және 
балалары мен немерелерінің жаугершілік 
соғыстарының арқасында жарты әлем
нің билеушісі болатынын сезгендей кө
рі неді. Шыңғыс ханның жаулап алу жо
рықтары туралы мыңдаған еңбектер 
жа рияланғанын, олармен оқырман қауым 
жақсы таныс екенін ескере отырып, біз 
әңгі мемізді Шыңғыс ханның үлкен ұлы 
Жошыға, оның құрған мемлекеті Жошы 
ұлысына байланысты жалғастырсақ жөн 
ғой деп ойлаймыз.

Жошы ұлысы – басында моңғол, кейін 
түркіленген, шамамен 1240 жылы Русь 
княздықтарын жаулап алған Моң ғол им
периясының батыс бөлігінде орналас қан 
хандық. Жошы – Шыңғыс ханның ал ғашқы 
әйелі Бөртеден шамамен 1182 жылы туған 
үлкен ұлы. Шыңғыс хан Бөртеден туған 
төрт ұлына барлық жерін үлеске бергенде 
Жошының еншісіне Ертіс өзенінен бастап 
батысқа қарай Қыпшақ даласы түгел 
тиеді. Жошы (11791227) – аз ғұмырына 
қарамастан 60тан астам ірі шайқасқа қа
тысты, әлемнің 200ге жуық қала, қамалын 
бағындырған әйгілі қолбасшы. 1207 
жылы Сібірдегі орман жұртын қантөгіссіз 
бағындырып, 12111216 жылдары Алтын 
еліне қарсы, 12191224 жылдары Хорезм 
жорығына қатысып, Сыр бойындағы 26 
ірі қала, қамалды басып алған. 12231224 
жылдары Самарқан, Үргеніш үшін бол ған 
ірі шайқастарға қатысты. Әкесінен Қып
шақ даласын үлесіне алып, тарихта бұл 
жер  лер «Жошы ұлысы» немесе «Қыпшақ 
хандығы» деп аталды.

Ұлытау – қазақ үшін айрықша қасиетке 
ие, құтты мекен. Қазақстанның Халық жа
зушысы Әбіш Кекілбаевтың сөзімен айт
сақ, Ұлытаудың ұлы атануы тауының 
биік  тігінен немесе суының молдығынан 
емес, ұлы қауымның бас қосқан, ортақ 
ше шімге келген жері болғандықтан «Ұлы
тау» атанған киелі мекен. Дәл осы жерде 
болашақ қазақ мемлекетінің негізі қа
ланды. Сол қазақ мемлекетін бұрынсоң
ды болмаған деңгейге көтерген айбар лы 
Абылай да осы топырақта ақ киізге оты
рып үш жүздің ханы болды. Сол секілді 
қа зақтың хандық дәстүрінің соңғы буыны 
Кенесарының тәж кию салтанаты өткен 
жер де осы қасиетті Ұлытау даласы еді.

Бұл жерде барлық қазақ хандарының 
атасы саналатын Жошы ханның және 
аты алғашқы түркі тайпаларының басын 
қо сып ел еткен Алаша ханның мазары 
бар. Едіге мен Тоқтамыс ханның зираты 
жатыр. Рас болса, Ақназар ханның жатқан 
жері де осында. Домбауыл, Хан ордасы, 
Алтыншоқы, Басқамыр, Аяққамыр, Болған 
ана, Теректі әулие және Ерден мазары 
бар. Ұлытау ауданы бойынша 680 тарихи
ар хеологиялық және архитектуралық 
ес кер ткіштер орналасқан, яғни Ұлытау – 
Еуразия төріндегі ең маңызды оқиғалар 
болған тарихи орын.

Жошы ұлысы – дүниенің төрт бұры
шына билігін жүргізген Шыңғыс ханның 
өз иелігіндегі жерлерін төрт ұлына бөліп 
бергенде Жошының үлесіне тиген аса 
үлкен территориялық аумақ. Зерттеу ші
лердің айтуынша, Жошының қол астына 
қараған аумаққа қазіргі қазақ жерінің 65 

пайызы кірген екен. Кейін бұл аумақтың 
құрамына Ресейдің еуропалық өңірі, 
Балтық теңізінің шығысындағы өлкелер, 
Польша, Мажарстан, Балқан елдері, Сол
түстік Кавказ, Хорезм, Шығыс және Батыс 
Дешті Қыпшақ даласы енген. Осылайша, 
Жошы ұлысы немесе Қыпшақ даласы 
атанған ұланғайыр даланың жалпы 
аумағы 10 млн шаршы шақырымға жеткен.

Қыпшақ даласында құрылған Жошы 
ұлысы кейіннен Алтын Ордаға айналды. 
Оның дәуірі шамамен екі жарым ғасырға 
созылды, яғни Жошы әкесі Шыңғыс хан 
секілді әлем тархында 250 жылдық та
рихы бар Алтын Орда атты ұлы импе
рияның негізін қалап кетті. Жошы қыпшақ 
даласына келіп өз ұлысын құрғанымен 
моңғолдық дәстүрмен жүрген жоқ. Жер
гілікті қыпшақ халықтарының ділі мен 
дініне еркіндік берді. Көп ұзамай Жошы
ның ұрпағы жергілікті халықтың салт
дәс түрі мен тұрмысына қарай икемделіп, 
біржолата сіңісіп кетті. Белгілі тарихшы 
ғалым Зардыхан Қинаятұлының еңбек
теріне сүйенсек, «Олар үшінші ұрпағынан 
бастап қазаққа айналған, яғни, сол кез
дің өзінде мұсылмандықты қабылдап, 
қып шақ тілінде сөйлеуге көшкен», – деп 
жазады ол.

Шыңғыс хан ұлдарына бөліп берген 
территорияларды моңғол ұлыстары деп 
атау – тарихта әдетке айналған ұғым. 
Әйтсе де, Шыңғыс хан құрған империяның 
да, кейіннен оның ұлдарының құрған 
ұлыс тарының халқы негізінен түріктілдес 
тай паларды құрайды. Аса көрнекті ға лым, 
тарих ғылымдарының докторы, профес
сор Талас Омарбеков «Қазақ түркілерінің 
мемлекеттілігі: қағанаттар, ұлыстар мен 
хандықтар баяны» (Алматы, 2015) атты 
еңбегінде Шыңғыс хан империясын негіз
деуші тайпалардың барлығы дерлік түрік
тілді рулар мен ру бірлестіктері екенін 
баяндайды.

Тура осындай ойды Жошы ұлысына 
қатысты зерттеуші ғалым Зардыхан 
Қиная тұлы да өз еңбектерінде айтып өтеді. 
Жошы ханның мазарын зерттеушілердің 
айтуынша мазар қабырғаларында тікелей 
қазақ халқының құрамына кірген 26 рудың 
аттары аталады екен. Алтын Орда ХV 
ғасырдың ортасында ыдырап, бірнеше 
дер бес мемлекеттерге Алтын Орда, Ақ 
Орда, Ноғай Ордасы, Сібір, Қазан, Қы
рым, Астрахань хандықтары болып бө
лініп кетеді.

Хорезм Ақсақ Темір мемлекетінің 
құ рамына кірді. Жошы хан дүниеден 
өткеннен кейін оның ізін екінші ұлы Бату 
хан жалғастырды. Осы кезеңнен бастап 
Жошы ұлысы тарихта Алтын Орда деген 
атаумен жазыла бастады. Алтын Орда 
деген атаумен тарихта қалған ұлы им пе
рияның алғашқы билеушісі әрі исі қа зақ 
хандарының атасы (қазақтың хан ұрпақ
та рының барлығы да Жошы әу ле тінен 
та райды) Жошы 46 жасында дү ние ден 
өткен. Мазары Жезқазған қала сынан 45 
шақырым жердегі Кеңгір өзенінің сол 
жағалауында жатыр.

Енді осы Жошы хан құрған ұлыстың 
қандай аймаққа таралғаны туралы айтар 
болсақ, Еуразия кеңістігінде үстемдік жүр
гізген бұл империяның XIIIXIV ғасырларда 
қамтыған аумағы орасан зор болған. 
Тарихшы Вадим Леонидович Егоровтың 
«Историческая география Золотой Орды в 
XIIIXIV вв.» (Москва, 1985) деп аталатын 
монографиялық еңбегіне сүйеніп айтар 
болсақ, Жошы ұлысының тікелей мұрагері 
Алтын Орданың қалаларының қай жер
лерде орналасқанына көз жеткізуге бо
ла ды. Прут және Днестр өзендерінің 
ара  лығында Аккерман, Килия, Костешти 
қалашығы, Старый Орхей қалашығы, 
Днестр мен Днепр өзендерінің аралығында 
Маяк, Великая Мечетня, Безымянное, 
Солоное, АргамаклиСарай, Ақмешіт, Ба
лыклей (Балықты) қалашықтары, Днепр 
сол жағалауында Кучугур, Тавань, Конское 
қалашықтары, Қырым жарты аралындағы 
Қырым қаласы, Қырық ер қаласы, Воспор 
(Керчь), Кафа, Солдайя (Судак), Чембало 
(Балаклава), Федорово қалашықтары, 
Дон өзенінің жағалауындағы Красно ху
тор ское, Павловсое, Тишанское, Дур нов
ское, Глазуновское, Кумылженское, Сит
ни ково, Азак қалашықтары, Еділ өзені 
жа ғалауындағы Булгар, Джукетау, Биляр, 
Сувар, Кашан, Кременчук, ИскиКазань қа
лалары мен ондаған қалашықтар мен елді 
мекендердің Алтын Орданың қалалары 
екенін зерттеуші нақты деректермен дә
лелдеп жазады. Бұл қалалар Алтын Ор
даға тиесілі қалалардың оннан бір бө лігі 
ғана. Солтүстік Кавказдағы, ЕділЖайық 
өзендерінің аралығындағы, Сібір дегі, Хо
резмдегі Алтын Ордаға қарай тын қала
лардың санында есеп жоқ. В.Л.Его ровтың 
еңбегіндегі қала атаулары – қазіргі күндегі 
елді мекендерге берілген атаулар.

Жошы ұлысының тікелей мұрагері 
Алтын Орда екенін айта келе, қазіргі таң
дағы Алтын Орданың тікелей мұрагері Қа
зақстан екенін баса айтқымыз келеді.

Жошы ұлысының тарихын зерттеген 
кезде Шыңғыс ханның Шағатай мен Үге
дей ұлдарына бөліп берген террито рия
лар дағы құрылған ұлыстардың тарихын 
ешқашан естен шығармау керек. Өйткені 
бұл ұлыстардың да орналасқан жерлері 
– әлімсақтан бері қарай мекендеп келе 
жатқан біздің атабабаларымыздың ұрпа
ғына қалдырған атамекені. Бұл һақ!

Әрине, бір мақала жазу барысында 
Жошы ұлысына қатысты барлық мәсе
лелерді қамту мүмкін емес екені белгілі. 
Әсіресе көпшілік оқырманның көкейінде 
жүрген Шыңғысханның жерленген жері 
қайда, Жошы – Темучиннің ұлы ма, 
Алаша хан мазарында жерленген кім екен, 
Шыңғыс ханның бейіті Бұхтарма су қой
масының астында қалғаны рас па деген 
сияқты сауалдарға жауап табуды алдағы 
күндердің үлесіне қалдыра тұрайық.

Қорытындылай келе мынаны айтуды 
жөн санап отырмыз, кейінгі уақыттарда 
тарихтан хабары жоқ әлдекімдердің ау
зы нан қазақ даласында тәуелсіздік ал
ғанға дейін бір де бір мемлекет болмаған, 
шекарасы белгіленбеген деген қитұрқы 
сөздер мен теріс пікірлер айтылып 
қалуда. Оларға соққы беру үшін тарихты 
деректерге сүйене отырып жазу керек, 
айту керек. Бұл – қазіргі заманның талабы.

Талдыбек НҰРПЕЙІС,
Әл-Фараби атындағы ҚазҰУ

Қазақстан тарихы 
кафедрасының доценті,

тарих ғылымдарының кандидаты,
Тарих және қоғамдық ғылымдар

академиясының академигі

Қазақстан – Жошы ұлысының мұрагері
Биыл Жошы ұлысының негізі қаланғанына 800 жыл 

толды. Бүгінгі жиынымыз да осы мерейлі белеске 
тұспа-тұс келіп отыр. Мұның зор символдық мәні 
бар. Біз аста-төк той жасауға емес, салмақты 
зерттеу жүргізуге баса мән беруіміз керек. Жошы 
ұлысы Қазақстанның мемлекеттілік дәстүрінде 
айрықша орын алады. Еліміздің өткені, бүгіні мен 
болашағы оның тарихи мұрасымен тығыз астасып 
жатыр. Ендеше, Алтын Орда туралы халықаралық 
аренадағы түсінік Қазақстанмен тікелей байланысты 
болуы керек. Жақында Алтын Орданың тарихы 
және әйгілі тұлғалары туралы көп сериялы деректі 
фильм түсіру үшін тиісті жұмыстар басталды. Оған 
шетелдің танымал мамандары тартылып жатыр.

Мемлекет басшысы Қасым-Жомарт Тоқаевтың
Ұлттық құрылтайдың үшінші 

отырысында сөйлеген сөзінен

Бұл сенімсіздіктің өз себебі бар. Өйткені қазіргі таңда 
балаларымызда екпе арқылы қорғайтын жұқпалы ауру лар 
мүлдем кездеспейді. Осыдан 3040 жыл бұрын атаана лар
ға қызылша мен күлдің (дифтерия) қауіптілігі жайлы ай
тудың қажеті болмады. Ал көкжөтелдің ауыр жө телі әр бір 
қала мен ауыл ауласынан естілетін. Сал ауруының ауыр 
асқынуы болып табылатын мүгедектіктен қорқыныш әр бір 
атаананың көкейтесті мәселесі болды.

Бұл тек Қазақстанда емес, дүниежүзінде де кездесті. 
Жо ғары да айтып отырған ауруларымыздың барлығы 
екпе мен (вакцинация) басқарылатын аурулар. 1980 жыл
дары дүниежүзі бойынша шешек (оспа) ауруы мүлде жо
йыл  ды, оған себеп – екпе. Осындай аурулардан қор ға
нудың басты жолы 95100 пайыз алдын ала екпемен қам ту 
екені дәлелденген. Сондықтан елімізде бұл жағдай жолға 
қойылған.

 Қазақстанда профилактикалық екпе егудің ұлттық 
күнтізбесі бойынша 14 жұқпалы аурудың түріне қарсы екпе 
тегін жүргізіледі. Қалған тұмау, менингит сияқты жұқпаларға 
қарсы екпелер ақылы түрде жүргізіледі. Алайда, жүкті 
әйелдерге, жиі ауыратын адамдарға, науқастармен жиі қа
рымқатынас жасайтын медицина қызметкерлеріне тұ мауға 
қарсы, сонымен қатар, оба, іш сүзегі, күйдіргі, құ тырма 
сияқты ауруларға қарсы екпе халықтың қауіп төн діретін 
контингенттеріне тегін жүргізіледі. Біздің елге ке ле тін екпенің 
барлығы да Дүниежүзілік денсаулық сақтау ұйымының 
сертификатымен, рұқсаттарымен келеді. Әрбір келген 
вакцинаны бірнеше айдан бастап, бірнеше жылдар бойы 
зерттеп, оның қауіпсіздігі тексеріледі. Мұндай мүм кіндік кез 
келген елде жоқ. 

Жалпы екпе салғаннан кейін ағзада сол ауруға қарсы 
арнайы антиденелер пайда болады. Қорғану анти дене ле
рінің нәтижесінен баланың дене қызуы көтеріліп, ине сал
ған жері қызаруы мүмкін, бала мазасызданып жатады. Бұл 
алғашқы күндері ғана болады. Сондықтан одан қор қу дың 
қажеті жоқ. Қалай десек те, бастысы, екпе баланы сол 
аурудан қорғайды. Ал дінге келетін болсақ, «ислам ша
ри ғаты балаға екпе егуге қарсы» деген пікірдің қате екен
дігін теолог ғалымдарымыз да мойындап отыр. Өйткені 
қажылар Меккеге қажылыққа барардың алдында түрлі ау
руларға қарсы екпелерді қабылдайды. Сондықтан екпенің 
(вакцинациялаудың) негiзгi мақсаты – ол адам ағзасында 
имму нитет пайда болу арқылы жұқпалы ауруларды 
қабылдауға қарсы тұру. 

Екпе жасаудың маңыздылығын бағалауда әрбiр атаана 
мен жалпы қоғамда толық түсiнiк болуы өте қажет. Жұқпалы 
ауруларға қарсы күрестегі бірденбір құрал халықты егумен 
толық қамту екенін жұртшылықтың жаппай түсінуі маңызды.

Г.ЖАЛҒАСОВА,
аудандық санитариялық-эпидемиологиялық 

бақылау басқармасы басшысының орынбасары

Вакцина алудың маңызы зор
Соңғы жылдары ауданымызда 

балаларына жұқпалы ауруларға қарсы 
профилактикалық екпе салдырмай, бас 
тартып жүрген ата-аналар қатары жиілеп 
келеді. Екпе жайлы қазіргі таңда барлық ата-
аналардың хабары бар. Алайда баланы егуге 
алып келген кезде әртүрлі сенімсіз жағдайлар 
туындайды. 

4 Білім жаңалықтары

бас директор
Марат АРАлбАЕВ

дидар

Бәрекелді!

Жыл басында шағын футболдан 
қыздар құрамасы облыстық кезеңнен І 
орын иеленіп, республикалық кезеңге 
жолдама алған болатын. Өткен аптада 
қыздарымыздың республикалық ке
зеңнен І орын иеленіп, аудан атын ас
қақ татқанын естіп, қуандық. 

ҚР Оқуағарту министрлігі «Ұлттық 
ғылымипрактикалық дене тәрбиесі 
ор  та лығының» ұйымдастыруымен өт
кен «Ұлттық мектеп лигасы» биыл 
Қы  зыл орда облысында өтіп, жарыс 
7 күнге созылды. Аяқ доп шеберлері 
ара сындағы өткен тартысты бәсекеде 
Қазақ станның түкпіртүкпірінен 9 мықты 
ко ман далар келіп бақ сынады. Бірақ 
аудан қыздары бірінші кездесуденақ 
чемпиондыққа үміткер екенін көрсетіп, 
алғашқы ойында 

Үш күнге созылған жарыста 7 ко ман
дамен кез  десу өткізген аудан қыздары 
бірінші күнненақ чемпион дық қа үміткер 
екенін көрсетті. Ал ғаш қы ойында Жам
был облысы құрама сымен бақ сы
нап, Аружан Мағжан деген ойыншы 
қы зымыз ең ұзақ арақашықтықта, 
яғни өз қақпасынан қарсыластың қақ
па сына дөп теуіп, гол салды. Жалпы 
нә тиже бойынша 5:2 есебімен қарсы
лас тарын тізе бүктірді. Дәл осы дайын
дықпен келесі күндері де қалған ко
мандаларды ойсырата жеңіп, жалпы 5 
командамен бақ сынасты. Ақтық ойын, 
финалдық кезеңде Қарағанды қыздар 
құрамасымен бақ сынап, 3:1 есебімен 
жеңіп, Қазақстан чемпионы атанды. 

– Менің спорт саласында қызмет 
ет кеніме 30 жылға жуықтады. Ал қыз
дар құрамасын дайындап, жыл сайын 

дәстүрлі түрде өтетін мектеп ли гасына 
қыздарды дайындап жүргеніме 6 жыл
ға жуықтады. Сол жыл дың ішінде 
қыз дарымыз екі жыл қатарынан рес
пуб  ликалық кезеңге жолдама алған 
б олатын. Бірақ биыл бірінші рет рес
пуб ликалық кезеңнен І орын ие лен
дік. Әрине бұның бәрі үздіксіз еңбек, 
үз діксіз дайындықтың арқасы. Со ны 
мен қатар бұл жеңісте №31 мектеп
гим назия директоры Гүлжнат Басано
ваның да үлесі зор.  Себебі команда 
қыз дарының спорттық киімдері мен 
керекжарақтарының бәрін қамтамасыз 
етті. Сондықтан команда атынан үлкен 
алғыс білдіреміз, – дейді №31 мектеп
гимназиясының дене шынықтыру пәнінің 
мұғалімі, команда жаттықтарушысы 
Рашид Ашуханұлы.

Команда құрамында 10  оқушы қыз, 
2 жаттықтырушы бар. Маржан Мей
рамбекқызы команда капитаны екенін 
дәлелдеп, ең көп 7 голды қарсылас 
командалардың қақпасына дөп тигізген. 
Айта кетейік, Маржан облыстық ке
зеңде де көзге түсіп, «Үздік ойыншы» 
номинациясын иеленген болатын.

– Жарыс өте тартысты өтті. Жарыс 
алдында жаттықтырушылармен бірге 
алдын ала жоспар құрып, сол бойынша 
ойын көрсеттік. Мен шабуылшы по
зициясында болып, қарсылас коман
далардың қақпасының жанында ойна
дым. Әрине республикалық кезең 
бол   ғасын, әр облыстың мықтылары 
ке  ліп тұрғандықтан қорқыныш болды. 
Бі рақ Жамбыл облысы қыздар құра ма
сымен ойнаған алғашқы ойында бірін ші 
голды біз салып, команда қыздармен 

бірге голдың күшімен жігерленіп, қор

қынышымыз сейілді. Осылайша, ойын 
барысында бірбірімізді демеп, жігер
лендіріп, командалық ойын көрсетуге 
тырыстық. Бәріміз бір жастағы қыздар 
болғандықтан ба, бірбірімізді түсінісу 
оңай болып, жеңіске жеттік. Биыл мен 
11 сыныпты аяқтап жатырмын, келер 
жылы да мектебімнің қыздарына чем
пион болуларына тілектеспін, – дейді ол.

Әдетте футбол десе ер балдардың 
доп тепкені ғана елестеуші еді. Бірақ 
қыз балалар құрамасы болғанын, олар 
үлкен жетістікке жетіп аудан абыройын 
асқақтатты. Осындай қарқынмен олар
дың арасынан болашақ Месси мен 
Роналду секілді әлемге әйгілі футбол
шылар шығатынына да сеніміміз мол.

Ақнұр АЛТЫНБЕК

Аймақ абыройын асқақтатты
Ауданда спорт саласы 

өркендеп, спортшыларымыз 
биік белестерді бағындырып 
жүргенін көріп жүрміз. Олар 
мықтылығын дәлелдеп, 
әлемдік жарыстарда көк 
байрағымызды желбіретіп, 
ауданның намысын қорғауда. 
21-28 шілде аралығында 
өткен шағын футболда да 
аймақ намысын қорғаған 
№31 мектеп-гимназия 
оқушылары республикалық 
«Ұлттық мектеп лигасында» 
жеңіс тұғырынан көрінді.

Халықаралық комитеттің инпекторлары мен әділ қа
зылар IBO2024 олимпиадасының ұйымдастырылуына 
жо ғары баға берді, сондайақ қазақстандық жас ғалымдар 
әзірлеген олимпиада тапсырмаларының өзектілігі мен 
өзгешелігін атап көрсетті. 

Олимпиада күндері Қазақстан 81 елден келген 305 
жас биолог пен 275 ғалымның тәжірибе алмасу алаңына 
айналды. Бір апта бойы қатысушылар биохимия, моле
кулярлық биология, биоинформатика және жанжануар
лардың анатомиясы мен физиологиясы бойынша екі 
тео риялық, төрт практикалық турда сынға түсті. Барлық 
тап сырманы Қазақстанның жас биологтары әзірледі.

Оқуағарту министрі Ғани Бейсембаев олимпиаданың 
жабылу салтанатында барлық қатысушыға және халық
аралық ұйымдастыру комитетіне алғысын білдірді.

– IBO2024 – білімнің бәсекелестік алаңы ғана емес, 
ол ғылым саласында мемлекеттердің достығы мен ынты
мақтастығын тереңдетуге ықпал ететін халықаралық 
маңыз ды шара. Қазақстанда өткізген әрбір күн сіздерге 
жарқын естелік сыйлап, алдағы уақытта ғылымның жаңа 
биік белестерін бағындыруға шабыт береді деп ойлаймын. 
Болашақта сіздер орасан зор ғылыми жаңалықтар ашып, 
әлемнің ұлы ғалымдарының даңқты жолын жалғас тыра
сыздар деп сенемін, – деді Ғани Бейсембаев.

Олимпиада нәтижесіне тоқталсақ, еліміздің құрамасы 
100 пайыз медаль көрсеткішіне қол жеткізіп, төрт қола 
ме дальды қанжығалады. Астана қаласы дарынды ер 
балаларға арналған «БілімИнновация» лицейинтер на
тының 11 сынып оқушысы Ғалымжан Бақтыбай, Қы зыл
орда облысы №10 дарынды балаларға арналған «Білім
Инновация» лицейинтернатының 11 сынып оқу шысы 
Әмина Тынырбай, Шығыс Қазақстан облысы да рынды 
балаларға арналған «БілімИнновация» маман дан ды
рылған лицейінің 11 сынып оқушысы Нұртөре Тө рехан
ұлы, Ақтөбе облысы «БілімИнновация» лицейин тер
на тының 11 сынып оқушысы Диас Сүлейменов жеңіс 
тұғы  рынан көрінді.

Айта кетейік, қатысушылар мен қонақтар елорданың 
кө рікті жерлерін аралады. Бурабайда «Көшпенділер әле
мі» этно ауылында болып, қазақ халқының салтдәстү
рімен, мәдениетімен танысты.

Халықаралық олимпиадада 
топ жарды

Бірінші рет биологиядан оқушылар 
арасындағы ең беделді халықаралық 
олимпиада IBO осыдан 34 жыл бұрын алты 
елдің қатысуымен өткен болатын. Қуантарлығы, 
олимпиада биылғы жылы Астана қаласында өтіп, 
оған 81 мемлекеттен командалар жиналған.  

Оңтүстік Қазақстан облысындағы №15 жалпы орта 
мектептің түлегі Дамир ұлттық бірыңғай тестілеуден 133 
балл жи наған. Мектепті бітіре салысымен талапты баланы 
ше телдің 45 жоғары оқу орны тегін оқуға шақырды. 
Олардың ішінде АҚШ, Швейцария, Германия, Испания, 
Малайзия, Шотландия секілді елдер бар.

Дамирдің айтуынша, мектепте география, мате
матика және ағылшын тіліне қатты көңіл бөлген. Содан IT 
саласын таңдаймын деген жоспарын да қойған. Дегенмен 
11 сыныпта бұл ойым өзгеріп, қазір бизнес бағытын 
таңдаған. Иә, талапкер таңдауын жасап, шешімін шығарып 
қойыпты. Ол оқуға шақырту алған елдерінің арасында 
Чехия астанасы Прага қаласында білімін жалғастырмақ.

– Шетелде білім алу үш жылға жалғасады. Тағы бір 
жыл сол елдің тілін меңгеремін. Мені шәкіртақысы 2,5 млн 
теңге болатын университеттер де шақырды. Бірақ жүрек 
қалауым Еуропаға түсіп тұр, – дейді алғыр бала.

Еске сала кетейік, осыған дейін Ислам Абдурахманов 
та алпауыт 6 мемлекетте орналасқан 40тан астам жо ға
ры оқу орнынан шақырту алған. Атап айтар болсақ,  БАӘ, 
АҚШ, Англия, Польша, Малайзия, Швейцария ел де  ріндегі 
әлемге танымал жоғары оқу орындарының гран тын жеңіп 
алған еді. Ол да таңдауын жасады. АҚШтың Техас шта
тындағы Хьюстон қаласында орналасқан «North American 
University» оқу орнында білім алатын болды.

– 8 сыныпта IT саласына қызығушылығым оянып, 
жаңа бағытқа қадам бастым. Бұл салада республикалық 
дең гейде өткен «Hackathon» атты жарыстан алтынға қол 
жеткіздім, осы ісшарада алған тәжірибем еліміздегі білім 
олимпиадасынан бірінші орын иеленуіме себепкер болды. 
9сыныпта қоғамдық істермен айналысамын деп шештім. 
Бүгінде «Green Team» атты жеке эко клубымды аштым, – 
деген еді ол.

Өздерінің айтуынша, екі жігітіміз де бала кезден білім 
әлемінің есігін айқара ашқан. Оқуда ерікжігердің, үлкен 
ізденістің керек екенін ұққан. Сол жолда талмай, білім 
шыңына шығып отыр.

«ЖЖ» ақпарат

Қырық бес университеттен 
шақырту алған

Еліміздің талантты да білімді жастарын 
шетелдік университеттер жиі шақырады. Озат 
түлектердің шетелдік бірнеше оқу орнына 
түскеніне талай куә болдық. Осындай тамаша 
жаңалықтың рекордын қойған Дамир Аюпов 
болды.

Жарыстың алғашқы күні дзюдодан 
кіл мықтылар жүлделерді сарапқа сал
ды. Қыздар арасында 48 келі салмақта 
Абиба Абужақынова жарыс жолын же
ңіс пен бастаған. Ол израильдік қар сы
ла сынан «ваззари» ұпайымен ба сым 
түсті. Күллі қазақ жұрты оның ақ тық мә
реге дейін баратынына сенген. Алай да 
отандық спортшы орта жолда сыр бер
ді. Ол мұнан кейінгі кездесуде жеңі ліске 
ұшырады.

Абибада тағы бір мүмкіндік болды, 
яғни қоржынға қола салуға болатын еді. 
Бірақ үздік үштікті түйіндеу мүмкіндігін 
ол өз пайдасына жарата алмады. Тағы 
бір қарсыласынан жеңіліп қалған қа
рын  дасымыз жарыс жолын тоқтатты. 

Иә, Абибаға өкпе жоқ, ол барын 
салды. Оның үстіне отандық спортшы 4 
жылда бір келетін жарысқа бірінші рет 
қа тысып тұр. «Барлық өкінішім өзім нің 
ішім де, қалық қазақтың сенімін ақтай 
алмадым» деп көз жасына ерік бер ген 

қа ракөз қарындасымыздың патриотты
ғына риза болдық. Оның осы сөзінің 
өзі жанкүйерлер үшін жеңіспен тең 
болғандай. 

ҚР Парламенті Мәжілісінің де путаты, 
Республика партиясының төрағасы Ай
дарбек Хожаназаров Олим пиадада же
ңі ліп қалған Әбиба Әбужақы новаға сы
йа қы беретінін мәлімдеді. 

– Түнімен дөңбекшіп ұйықтай ал
ма дым. Оған себеп – Әбиба қарын да
сымның көз жасы. Бұл – намыстың көз 
жасы. Бұл – тектіліктің белгісі. Бұл – үл
кен тәрбиенің үлгісі. Қысқасы, Әбиба 
қы зымызға өз атымнан арнайы сыйақы 
бе ремін. «Парижде Қазақстанның абы
ройын қорғаймын» деп барын салды. 
Жарақат алса да қайтқан жоқ. Осындай 
ең бекті бағалау керек. Осындай пат
риот   тықты насихаттау керек, – деді 
депутат.

Алтын алған күн
Елдос Сметов. Бұл – тәжірибелі 

спорт  шының қатысып тұрған үшінші 
олим пиадасы. Бұған дейін қоржынға 
қола да, күміс те салды. Ендігі межесі 
–  соны алтынға ауыстыру.

Шыны керек, олимпиада басталмас 
бұрын бұл салмақта Францияға кмінің 
баратыны жөнінде дау туды. Бір бөлігі 
сыр бойылық Мағжан Шамшаддиннің 
ба  руын қаласа, енді бірі Елдостың өзін 
бозкілемде көргісі келді. Мұндайда бар
ған спортшыға жауапкершілік еселе
нетіні айтпаса да түсінікті. Елдос сол 
жауапкершілікті сезінді. 

60 келі самақта сынға түскен отан
да сымыз бірінші Нидерланд спорт шы
сы  мен кездесті. Қарсыласы осал емес, 
соңында қарсыласының ережені бұз   
ғаны үшін төреші жеңісті Елдосқа бер ді. 

Жалпы бұл салмақта тайпейлік, 
жа    пониялық, франциялық, оңтүстік ко

рея лық мықтылар болды. Тіпті бұлар 
олимпиадалық рейтингте бастапқы 
төрт   тікте тұр. Бірақ бұл додада олар
дың бәрі жарыс жолынан шықты. Осы
лайша ақтық мәреде франциялық 
спорт     шымен шыққан Елдос Сметов 
қар   сы ласынан басым түсіп, Қазақстан 
қор    жы нына алтын салды.

Жарыс әлі де жалғасуда, әзірге Қа
зақ стан қоржынында 1 алтын, 2 қо ла 
бар. Қазір ұлттық құрама кестеде се
гі зінші орында. Ал 5 алтын, 2 күміс, 2 
қоламен Қытай көш бастап тұр. Мұ нан 
кейінгі орынға 4 атын, 2 күміс, 1 қо ла мен 
Жапония жайғасқан. Оңтүстік Корея 
спорт шылары 4 алтын, 2 күміс, 1 қо
ламен үздік үштікте. 

Бұл – 3 күннің нәтижесі, жарыстың 
бі туіне әлі 10 күн уақыт бар. Қазақстан 
құрамасы бұл бәсекеде қандай нәтиже 
көрсетеді, ол жағы алдағы уақыттың 
еншісінде.  

Кенжетай ҚАЙРАҚБАЕВ

Төрткүл дүние көз тіккен дода

басы 1-бетте


